
 

 

 

 

 

 

                 

 

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  

Legislative Assembly of Nunavut 

Assemblée législative du Nunavut 

ᑐᓴᒐᒃᓴᑦ 
 

ᒥᓂᔅᑕᐃᑦ ᑲᑎᒪᔨᖏᑦᑕ ᐅᓄᕐᓂᖏᑦ 

 
ᐃᖃᓗᐃᑦ, ᓄᓇᕗᑦ (ᒫᔾᔨ 13, 2023) – ᐅᓪᓗᒥ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦᑕ ᐃᒃᓯᕙᐅᑕᖓᑦ ᐅᑯᓂᖓ 

ᐅᖃᐅᓯᒃᓴᖃᖅᐳᖅ: 

 

“ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ ᑲᑎᒪᓂᖃᓕᓚᐅᖅᐳᑦ ᒥᓂᔅᑕᒥᒃ ᓄᖅᑲᖅᑐᖃᓚᐅᖅᑎᓪᓗᒍ 

ᐱᓇᓱᐊᕈᓯᐅᓚᐅᖅᑐᒥ.  ᑲᑎᒪᓂᕐᒥ ᐊᖏᖃᑎᒌᖕᓂᒃᑰᖅᖢᑎᒃ, ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑦ 

ᐃᓱᒪᓕᐅᓲᖑᕗᑦ ᖃᔅᓯᓂᒃ ᒥᓂᔅᑕᓂᒃ ᐃᒃᓯᕚᕐᕕᐅᓂᐊᕐᒪᖔᖓᑦ ᒥᓂᔅᑕᐃᑦ ᑲᑎᒪᔨᖏᑦ, ᐃᓱᒪᒋᔭᖃᖅᖢᑎᒃ 

ᑕᐃᒪᐃᑦᑐᓂᒃ ᐃᓱᒪᓕᐅᕈᑎᖃᖅᑎᓪᓗᒋᑦ ᒐᕙᒪᒃᑯᑦ ᐊᖓᔪᖅᑲᐅᑎᖏᑦᑕ ᓵᑕᒃᓴᐅᓂᖏᓐᓂᒃ ᐊᒻᒪ 

ᒪᑭᒪᑎᑕᐅᓗᑎᒃ, ᑕᐃᒪᐃᓐᓂᖓᓄᑦ, ᒪᓕᒐᓕᐅᖅᑎᑐᐃᓐᓇᐃᑦ ᐅᓄᕐᓂᖅᓴᐅᖏᓐᓇᐅᔭᖅᑐᑦ ᒥᓂᔅᑕᓂᑦ.  

ᐃᓱᒪᓕᐅᓚᐅᖅᑐᑦ ᒥᓂᔅᑕᐃᑦ ᑲᑎᒪᔨᖏᑦᑕ ᐅᓄᕐᓂᖏᑦ ᓱᕐᕋᒃᑕᐅᖁᓐᖏᖢᒋᑦ ᐊᒻᒪ ᓄᑖᒥᒃ ᒥᓂᔅᑕᒥᒃ 

ᓂᕈᐊᓐᖏᓪᓗᑎᒃ.  ᓯᕗᓕᖅᑎ ᓇᓗᓇᐃᖅᓯᔨᐅᓲᖑᕗᖅ ᒥᓂᔅᑕᐃᑦ ᐱᔭᒃᓴᖏᑦ ᐊᓯᖏᓐᓄᑦ 

ᑐᓂᐅᖅᑲᖅᑕᐅᓕᕌᖓᑕ.” 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᓇ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 

 

ᔫ ᓴᕕᑲᑖᖅ, ᒪᓕᒐᓕᐅᖅᑎ 

ᐊᕐᕕᐊᑦ ᓂᒋᐊᓄᑦ 

(867) 975-5032 

 

 


